
				এই পাতাটির মুদ্রণ সংশোধন করা প্রয়োজন। 
»s* @उिंथ्ā-°ब्लन ||
NOV)
গোপাল প্ৰায় রাত্রি আটটার সময়ে বন্ধুর বাড়ীতে উপস্থিত হইল ; দ্বার কুইতে ডাকিল, “লীলা-লীলা--”
তাহার কণ্ঠস্বর শুনিলে লীলা তৎক্ষণাৎ ছুটিয়া আসে-কই, আজ সে আসিল না কেন ? গোপাল ভাবিল, “হয় ত সে এতক্ষণে ঘুমাইয়া পড়িয়াছে।”
এই সময়ে তাহার বন্ধুও বাড়ীর বাহির হইয়া আসিয়া তাহাকে দেখিয়া নিতান্ত বিস্মিতভাবে তাহার মুখের দিকে চাহিয়া রহিল। তাহার ভাব দেখিয়া গােপালও বিস্মিত হইল ; বলিল, “লীলা কি এরই মধ্যে ঘুমাইয়াছে ?”


	গ্ৰন্থ সে কথায় উত্তর না দিয়া বলিল, “তুমি তাহা হইলে গাড়ীচাপা। *প’ড় নাই – মা কালী রক্ষা করিয়াছেন ?”

“গাড়ী চাপা কি ? তোমার কি মাথা খারাপ হইয়া গিয়াছে-আমন করিয়া আমার দিকে চাহিয়া আছ কেন ? লীলা কোথায় ?”
“লীলা কোথায়, তুমি কি তাহা জান না ?” গোপাল বিস্মিতভাবে বলিল, “আমি কিরূপে জানিব— আমি কি এখানে ছিলাম ? তাহার কি হইয়াছে, শীঘ্ৰ আমাকে বল ।”
তখন সেই বন্ধু বলিল, “সন্ধ্যার সময়ে এক মেম এখানে এসে বলিল যে, তুমি গাড়ীচাপা পড়িয়া হাসপাতালে গিয়াছ, অবস্থা ভাল নয়, তাই লীলাকে দেখিবার জন্য ব্যস্ত হইয়াছ। সে হাসপাতালের মেম-নিজেই লীলাকে লাইতে আসিয়াছে।”
“আর তুমি প্ৰকাণ্ড আহাম্মুখের মত সেই কথা বিশ্বাস করিলে ?”

